भारत सरकार
रक्षा मंत्रालय 
भूतपूर्व सैनिक कल्याण विभाग
राज्य सभा
अतारांकित प्रश्न संख्या 3369

26 मार्च, 2018 को उत्तर के लिए

सशस्त्र बलों से सेवानिवृत्त व्यक्तियों के लिए प्रशिक्षण
3369.
 डा. आर. लक्ष्मणन :

क्या रक्षा मंत्री यह बताने की कृपा करेंगे कि :
(1) क्या सरकार सशस्त्र बल के उन कार्मिकों के लिए जो 35-45 वर्ष की अपेक्षाकृत कम आयु में सेवानिवृत्त हो जाते हैं और जिन्हें अपने परिवार के भरण-पोषण के लिए दूसरे कैरियर की आवश्यकता होती है, सेवानिवृत्ति पूर्व और सेवानिवृत्ति पश्चात् प्रशिक्षण का आयोजन कर रही है ताकि वे पुनः रोजगार और  स्व-रोजगार प्राप्त करने में समर्थ हो सकें ;
(2) यदि हां, तो तत्संबंधी ब्यौरा क्या है ; और
(3) यदि नहीं , तो इसके क्या कारण हैं ? 


उत्तर
रक्षा मंत्रालय में राज्य मंत्री (डॉ. सुभाष भामरे)
(क):
जी, हां ।
(ख):
पुनर्वास पाठ्यक्रमों का ब्यौरा अनुबंध के रूप में संलग्न है ।
(ग):
उपर्युक्त (क) और (ख) के उत्तर को ध्यान में रखते हुए प्रश्न नहीं उठता ।
सशस्त्र बलों से सेवानिवृत्त व्यक्तियों के लिए प्रशिक्षण के बारे में राज्य सभा में दिनांक 26 मार्च, 2018 को उत्तर दिए जाने के लिए अतारांकित प्रश्न संख्या – 3369 के भाग (ख) के उत्तर में उल्लिखित अनुबंध
पुनर्वास महानिदेशालय (डीजीआर) सेवानिवृत्त होने वाले सैनिकों / सेवानिवृत्त अधिकारियों, जेसीओ तथा अन्य रैंक एवं वायु सेना और नौसेना में उनके समकक्ष हेतु दूसरे रोजगार के लिए प्रशिक्षण पाठ्यक्रम संचालित करता है और उनके लिए तैयारी करवाता है । पुनर्वास पाठ्यक्रम के ब्यौरे नीचे दिए गए हैं :

अधिकारियों के लिए प्रशिक्षण
· भारतीय प्रबंधन संस्थानों और अन्य प्रतिष्ठित व्यावसायिक विद्यालयों में 24 सप्ताह का प्रबंधन पाठ्यक्रम ।
· आयात / निर्यात प्रबंधन, आपूर्ति श्रृंखला प्रबंधन, सहकारी प्रबंधन में उच्च डिप्लोमा इत्यादि जैसे प्रबंधन में प्रमाण-पत्र पाठ्यक्रम (प्रायः 12 सप्ताह की अवधि के लिए) ।
· समुद्रीय रोजगार के लिए पोत परिवहन महानिदेशालय, नागर विमानन महानिदेशालय इत्यादि जैसे सरकारी निकायों द्वारा अनुमोदित पाठ्यक्रम ।
अधिकारियों की विधवाएं भी उपर्युक्त पाठ्यक्रम में भाग लेने के लिए पात्र हैं ।
संस्थानों में जेसीओ / अन्य रैंक एवं समकक्षों के लिए प्रशिक्षण
· उक्त पाठ्यक्रमों में राष्ट्रीय कौशल विकास कारपोरेशन द्वारा अनुमोदित सूचना प्रौद्योगिकी, प्रबंधन एवं अन्य कौशलपरक क्षेत्र और सरकारी संस्थानों द्वारा संचालित / सरकारी निकायों द्वारा अनुमोदित पाठ्यक्रम भी सम्मिलित हैं ।
विधवाएं / जेसीओ / अन्य रैंक का एक आश्रित पुनर्वास महानिदेशालय द्वारा प्रायोजित किसी पाठ्यक्रम को करने के लिए पात्र हैं ।
पुनर्वास महानिदेशालय द्वारा संचालित किए जा रहे पाठ्यक्रमों के अतिरिक्त संबंधित रेजिमेन्टल केन्द्रों पर भी अनेक पाठ्यक्रम संचालित किए जा रहे हैं । ये पूर्व अधिगम कौशल की प्राप्ति है जिसका उद्देश्य सिविल रोजगार आवश्यकता को पूरा करने के लिए व्यापक सेवारत अनुभव और कौशलों का पुनरभिमुखीकरण करना है ।
******
